
	Ի պատասխան Ձեր՝ 2025 թվականի փետրվարի 20-ի թիվ 01/13-1/3365-2025 գրության՝ «Հայաստանի Հանրապետության 2025 թվականի պետական բյուջեով առանձին մարմինների համար նախատեսված հատկացումների հաշվին բանկային վճարային քարտերով շրջանառվող միջոցների եվ կանխիկ ձեվով կատարվող ծախսերի տարեկան չափաքանակները հաստատելու մասին» ՀՀ կառավարության որոշման նախագծի (այսուհետ՝ Նախագիծ) հայտնում ենք հետևյալը.

1. Նախագծի 1-ին կետով սահմանված որոշ մարմիններին Նախագծի 2-րդ կետով առաջարկվել կամ հանձնարարվել է սույն որոշումից բխող՝ Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման N 10 հավելվածում կատարվող փոփոխությունների մասին՝ որոշումն ուժի մեջ մտնելու պահից եռօրյա ժամկետում տեղեկացնել Հայաստանի Հանրապետության ֆինանսների նախարարությանը, մինչդեռ պարզ չէ, թե ինչով է պայմանավորված 1-ին կետով սահմանված մյուս մարմինների մասով նույնանման կարգավորում չնախատեսելը:
	1.Չի ընդունվել:
[bookmark: _GoBack]Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման N 10 հավելվածը Հայաստանի Հանրապետության 2025 թվականի պետական բյուջեի մասին  Հայաստանի Հանրապետության օրենքի N 1 հավելվածով սահմանված բյուջետային հատկացումների հաշվին պետության կարիքների համար 2025 թվականին իրականացվող գնումների պլանն է՝ ըստ բյուջետային ծախսերի ծրագրային և գործառական դասակարգման և ըստ ծրագրերի միջոցառումները կատարող հանրային իշխանության մարմինների: Նախագծի 2-րդ կետով Հայաստանի Հանրապետության ֆինանսների նախարարությանը՝ համապատասխան փոփոխության վերաբերյալ առաջարկվել կամ հանձնարարվել է տեղեկացնել միայն այն մարմիններին, որոնք Նախագծին կից ներկայացված NN 1 և 2 հավելվածներով ունեն բյուջետային ծախսերի տնտեսագիտական դասակարգման այնպիսի հոդվածներ, որոնք նախատեսում են գնման ընթացակարգ, իսկ բանկային վճարային քարտերով շրջանառվող միջոցները, համաձայն գործող կարգի համարվում են գնում չհանդիսացող ծախսեր:

	2. Նախագծի վերնագրում և 1-ին կետում «կատարվող» բառերից հետո անհրաժեշտ է լրացնել «առանձին» բառերը, նկատի ունենալով Հայաստանի Հանրապետության կառավարության 2018 թվականի հունիսի 15-ի N 706-Ն որոշման 1-ին կետով հաստատված բյուջեների կատարման կարգի 58-րդ կետը:
	1.Ընդունվել է:
Նախագիծը խմբագրվել է:




